
Las societads purtadras: garant per la SRG SSR

Duri Bezzola, president SRG.R

Il spectrum da las activitads dals organs insti-
tuziunals da la SRG SSR e stà era 2010 multifar
e vast. Sin il nivel naziunal èsi da menziunar
l’elecziun da Roger de Weck sco nov directur
general. Questa elecziun, fatga da la radu-
nanza da delegads ils 18 da matg 2010 sin pro-
posta dal cussegl d’administraziun naziunal
da la SRG SSR, taxain nus da la SRG SSR Svizra
Rumantscha sco fitg buna. Igl è in’elecziun su-
verana en favur d’ina ferma SRG SSR e da ses
programs. Roger de Weck è in garant per ina
Svizra pluriculturala e plurilingua. 

Il zercladur 2010 ha il cussegl federal renco-
nuschì ils basegns da la SRG SSR per dapli fi-
nanzas. Quai ha pussibilità a la SRG SSR da
refar sia politica da finanzas per la perioda da
2011– 2014 cun la finamira dad eliminar ils de-
ficits e da scriver cifras nairas. 

Il project convergenza cun la fusiun da las
interpresas da radio e televisiun ad in’inter-
presa mintgamai en la Svizra tudestga, ro-
manda e taliana ha pudì vegnir terminà. 

E finalmain è il cussegl d’administraziun na-
ziunal s’occupà, ensemen cun il nov directur
general, cun la strategia  per 2011 e la nova
organisaziun da la SRG SSR. Quella è redimen-
siunada sin 7 persunas, tranter questas era ils
4 directurs regiunals. Quels han surpiglià no-
vas incaricas naziunalas. Uschia coordinescha
il directur da RTR, Mariano Tschuor, l’offerta da
programs naziunala e surregiunala. 

Sin il nivel regiunal ha nossa societad ac-
cumpagnà – en il rom da sias incumbensas te-
nor novs statuts suenter la refurma da la SRG
SSR – l’andament da RTR:

– Il concept da programs per radio, televisiun e multimedia
– l’offerta diversifitgada e la qualitad da quels 
– las finanzas per garantir quest’offerta a la Svizra

 rumantscha

Intensivamain èn noss organs sa fatschen-
tads cun dus projects da RTR: ContentRu-
mantsch e Las-Alps-infoteca. ContentRu-
mantsch vul dapli collavuraziun cun ils
furniturs da products schurnalistics ru-
mantschs. Nus considerain quai sco ina neces-
sitad urgenta per garantir products stampads
ed electronics per rumantsch era en l’avegnir.
Las-Alps-infoteca taxain nus sco project reali-
sabel per avrir las pussaivladads publicisticas
en l’artg da las Alps.

2010 è l’emprim onn cumplain che Mariano
Tschuor ha dirigì l’interpresa da RTR. Ad el ed a
sia squadra engraziel jau per la buna lavur e
per la collavuraziun fritgaivla e reussida.

Pleds d’engraziament driz jau al directur
general partent Armin Walpen, a Jean-Ber-
nard Münch, noss president naziunal, ad ils ed
a las collegas en ils gremis naziunals e regiu-
nals, numnadamain la suprastanza, il cussegl
regiunal ed il cussgel dal public, e betg il davos
a quellas persunas che apprezieschan noss
programs cun tadlar e guardar radio e televi-
siun e persequitar l’offerta sin online. 

da RTR ed approvà el. Anc dapli: durant in semi-
nari cuminaivel da la suprastanza SRG.R e da la
direcziun RTR essan nus ans fatschentads cun la
strategia per sviluppar cuntegns rumantschs sin
ils divers vecturs. 

La qualitad
In segund instrument da gestiun è il rapport da-
vart la qualitad publicistica. La concessiun dal
Cussegl federal a la SRG SSR prescriva ch’ils pro-
grams hajan da satisfar a tscherts criteris da
qualitad. RTR ha elavurà in catalog da mesiras
per garantir quella avant, durant e suenter la
producziun. Era avain nus discussiunà il diever
dals linguatgs grischuns en las emissiuns da
RTR, spezialmain sa chapescha dal rumantsch
en sias variantas idiomaticas ed en la varianta
standardisada dal rumantsch grischun.

Datiers al public
Ils 4 e 5 da zercladur 2010 essan nus ans radu-
nads a Müstair per salvar la radunanza generala.
La saira avant la radunanza essan nus s’inscun-
trads cun las autoritads da la nova vischnanca.
Ils 5 da zercladur ha RTR gì organisà ina sairada
«Da cumpagnia» cun in program varià e diver-
tent. La sala plaina, gea la fulla da glieud ord
l’entira Val e si dal Tirol, ha fatg plaschair. Il di
da la radunanza avain nus prendi cumià da noss
directur general partent, Armin Walpen, che ha
tgamunà cun success la SRG SSR durant 14 onns
e ch’è – quai astgain nus dir – daventà in vair
ami da las Rumantschas e dals Rumantschs.

Ensemen cun RTR essan nus era stads pre-
schents ad autras manifestaziuns: HIGA Cuira,
Muma Andeer, EX Mustér ed a la sairada finala
«Da cumpagnia» da l’emna tematica ord l’Engia-
din’Ota a Samedan. 

Inscunter a Berna
Per ils 21 da settember 2010 avain nus envidà la
deputaziun grischuna en las chombras federalas
a Berna ad in inscunter d’infurmaziun. Sa parti-
cipadas a quest inscunter èn era la cussegliera
federala Eveline Widmer-Schlumpf e la chance-
liera federala Corina Casanova. 

Ils gremis da la SRG.R

Far la punt tranter il product ed il public – ed era
viceversa. Quai è ina da las incumbensas centra-
las dals organs da la societad purtadra da RTR.
Questa societad, oz cun passa 700 commem-
bras e commembers, fundada 1946 sco Cumi-
nanza rumantscha da radio e televisiun (CRR) ed
oz numnada SRG SSR Svizra Rumantscha, è ina
da las quatter societads regiunalas da la SRG SSR
naziunala ed il medem mument era ina subso-
cietad da la regiun da la Svizra tudestga (DRS).
Nus stain pia sin duas chommas: naziunal sco
societad regiunala equivalenta a las trais autras
da la Svizra tudestga, franzosa e taliana; subre-
giunal sco ina societad commembra da la regiun
tudestga. La commembranza cun la Svizra tu-
destga ha raschuns istoricas, perquai ch’ils pro-
grams rumantschs vegnivan emess a sias uras
sur Beromünster, pli tard sin las chadainas da
DRS, fin che la SRG SSR ha installà 1984 in’atgna
chadaina per ils programs rumantschs en il Gri-
schun. Las emissiuns da televisiun vegnan
emessas anc oz sin SF. 

Identitad da la societad
La nova structura da la SRG SSR è en vigur dapi
2010. Questa structura differenziescha cler
tranter l’organisaziun professiunala cun ses di-
rectur general e la societad purtadra cun ses
president dal cussegl d’administraziun. Ils or-
gans da la societad purtadra han l’incumbensa
primara dad esser portavuschs dal public envers
quels che responseschan e realiseschan ils pro-
grams. Questa funcziun è nova. Ella pretenda
ina furma adequata dal dialog e dals instru-
ments per pudair realisar l’incumbensa. Ils di-
vers organs, suprastanza, cussegl regiunal e
cussegl dal public, han discutà intensivamain
questa nova rolla che duai avair in senn ed in
niz. Da realisar è questa finamira mo en in dialog
qualitativ ed argumentativ cun ils divers acturs,
spezialmain cun ils professiunals. 

Concept da program
Il directur general da la SRG SSR è obligà da sut-
tametter a la suprastanza regiunala ina giada ad
onn in concept da program per la purschida pu-
blicistica da l’interpresa regiunala. La supra-
stanza ha discutà quest concept cun la direcziun

Minisguard
In fitg bun cumenzament cun potenzial da svi-
lup attesta il cussegl dal public a l’emissiun Mini-
sguard. Il format actual, interessant, regiunal
fin internaziunal correspunda a la gruppa en
mira ed è cun ina schelta da cuntegns variabel
ed actual, pli ritg che l’istorgina da buna notg.
Donn è ch’il Minisguard na po betg vegnir derasà
durant in temp d’emissiun pli attractiv sin il cha-
nal da SF1. In’impurtanta cumponenta cumple-
mentara dal Minisguard è la pagina d’internet
www.simsalabim.rtr.ch.

Elecziuns en il Grischun: 
RTR independent e cumplessiv
Ils 13 da zercladur 2010 ha il pievel grischun
elegì la regenza ed il cussegl grond. RTR ha in-
furmà via radio, televisiun ed er internet en ina
furma fitg extendida e detagliada. Il cussegl dal
public ha prendì sut la marella questa lavur e
giuditgescha fitg positiv il vesì, udì ed legì. Il
concept cumplessiv per las elecziuns ha furmà 
la basa per observar tut ils programs dad RTR.
RTR posseda ina grondiusa rait d’infurmaziuns.
Ils differents meds da massa sa cumpletteschan
e laschan trair a niz sinergias. RTR è la funtauna
da novitads ed ha fatg in stupent servetsch al
public.

Preschientscha dad RTR en las regiuns
La preschientscha publicistica da las regiuns
en il program dad RTR è s’augmentada en qua-
litad e quantitad. Il cussegl dal public observa
er en il futur la posiziun dals redacturs en las
regiuns, lur relaziun cun ils opinion leaders en
las regiuns, lur distanza vers singulas persunas
e fatgs, respectivamain lur vischinanza.

Furmaziun – referats
Il cussegl dal public è sa fatschentà cun referats
da Daniel Eckmann, suppleant dal directur gene-
ral, davart Medienpolitischer Wandel e dad Al-
brecht Gasteiner da l’organisaziun HDTV Forum
Svizra, davart igl svilup da novas medias.

Cussegl dal public

Corsin Farrér, president dal cussegl dal public

Tenor il statut management da qualitad da RTR,
approvà da la suprastanza SRG.R ils 12-11-2009,
giavischa la SRG.R d’intensivar la collavuraziun
cun il cussegl dal public. A basa dal statut dal
gremi publicistic, in gremi dal directur RTR per
controllar l’andament publicistic da RTR, dues-
san ils resultats vegnir utilisads a moda opti-
mala. En il gremi publicistic vegnan discutadas
las tematicas ch’il cussegl dal public tracta. Il
cussegl retschaiva in feedback davart las mesi-
ras prendidas da ses rapports. Il cussegl dal pu-
blic ha tegnì quatter sesidas il 2010.

Project «La chanzun rumantscha»
Durant il mais d’october 2009 han audituras ed
auditurs dal RR tschernì per telefon lur chanzun
preferida or d’ina schelta da var 100 chanzuns,
repartidas sin tschintg differentas spartas stil-
isticas. Il final da «La chanzun rumantscha» è
stà ils 5 da december 2009 en in’emissiu com-
munabla cun RSI a Lugano. Il cussegl dal public
valitescha il project sco grond success ed inti-
mescha da cuntinuar cun projects da tal gener.

Nov decor Televisiun Rumantscha TR
Igl è impurtant che las emissiuns e contribu-
ziuns da la Televisiun Rumantscha  cuntanschian
en il studio nov il nivel dals maletgs en ils stu-
dios da la Televisiun svizra (SF). Il studio nov
para surchargià en la totala (camera). Las mate-
rialias duvradas per construir il decor dal studio
han experts cusseglià. Sin fundament da las ex-
perientschas ch’ins vegn a far, vegnan er adat-
tadas en l’avegnir las posiziuns da camera e da
la glisch en il studio per optimar uschia la cum-
parsa da la TR. 

Ils videos da la TR sin la pagina d’internet ve-
gnan averts danovamain sco flashvideo. Il temp
(durada, temp restant) na vegn betg inditgà;
quai duess vegnir adattà.



Il grond pass succeda 1983. Il december da
quest onn elegian las chombras federalas
Leon Schlumpf sco president da la Confedera-
ziun per 1984. A chaschun da la festa da bain-
vegni per il nov elegì, annunzia quel sin la
plazza Arcas a Cuira ina quarta chadaina da
radio en il Grischun per las emissiuns ruman-
tschas. En sia gratulaziun dals 29 da decem-
ber 1983 scriva Pally a Schlumpf:

«Per il regal dalla 4. cadeina UUC pils Romontschs savein
nus bien grau a Vus ed agl entir Cussegl federal. Quella dat
il fundament per contonscher il program cumplein dil Radio
Romontsch el Grischun.» 

Curt avant sia mort ha Clemens Pally surdà
a l’archiv da RTR in dossier cun acts persunals
ch’el aveva rimnà durant ses temp d’uffizi:
protocols, correspundenza, notizias persuna-
las. Per il pli sa tracti da mussaments da cum-
bat. D’in cumbat per dapli programs, per auto-
nomia en ses uffizi sco chau dal post en
dumondas da program e da pladir persunas, e
reacziuns da persunalitads da la vita publica
sin programs che n’avevan betg plaschì. Cle-
mens Pally prendeva posiziun en tutta calma
e gentilezza, mettend ils interess per buns
programs en il center e betg ideologias, ni po-
liticas, ni regiunalas, ni confessiunalas. 

A nus stat Clemens Pally en memoria sco in
superiur da franca verva rumantscha, onest,
modest, integher e da profunda buntad. 

Cumià da dr. Clemens Pally

Clemens Pally, naschì ils 13 da mars 1919 a Cu-
raglia e mort ils 12 da schaner 2010 a Cuira, ha
manà il post da programs rumantschs da radio
e televisiun a Cuira da l’october 1969 fin sia
pensiun il mars 1984. Da quest temp era il
studio rumantsch ina filiala da la regiun DRS.
Las emissiuns da radio vegnivan emessas sin
il segund chanal da DRS, quellas da televisiun
sin SF. 

Clemens Pally ha fatg ses studis a Friburg e
doctorà là cun ina lavur davart ils examens da
recepziun en la scola secundara. El ha dà scola
secundara a Curaglia e scola professiunala a
Cuira avant d’entrar en servetsch da la SRG
SSR. Da 1964 fin 1969 fa el part da la supra-
stanza da la CRR e surpiglia 1969 il studio re-
giunal rumantsch da Tista Murk che va a
Berna.

Il post da programs aveva ses dachasa en
la via Otto a Cuira. 1976 cumpra la SRG SSR
localitads en in stabiliment nov en la via dal
teater 1. En stretga collavuraziun cun ses
superiurs directs a Turitg, Berna e Basilea,
prof. Leo Schürmann, dr. Guido Frei, Gerd H.
Padel, Andreas Blum, dr. Eduard Stäuble,
Ulrich Kündig e Peter Schellenberg, èsi reussì
a Clemens Pally da schlargiar successivamain
la purschida dals programs rumantschs per
radio e televisiun. Spezialmain per il radio è
quai stà il cas cun emissiuns spezialas, sco
l’emissiun purila, per las dunnas, da nus da 6 a
16, concert sin giavisch per vegls e malsauns. 

Quint annual SRG.R

2010 2009
Entradas da gestiun 42 368.18 80 050.67
6000 Contribuziuns 9 759.00 9 444.00
6010 Contribuziuns da commembers(ras) SRG.R 9 759.00 9 444.00
6200 Assegnaziuns/contribuziuns 34 000.00 54 000.00
6210 Assegnaziun Societad regiunala SRG.R 34 000.00 54 000.00
6400 Entradas da retgavs da chapital 2 863.65 4 755.15
6410 Tschains e rendita da titels da valur 2 863.65 4 755.15
6500 Ulteriuras entradas 500.00 500.00
6510 Ulteriuras entradas  500.00 500.00
6900 Revalitaziun vaglias – 4754.47 11 351.52

Expensas da gestiun 62 722.10 69 811.30
4000 Lavur publica SRG.R 10 019.80 14 560.15
4010 Contacts d’infurmaziun 965.50 51.00
4020 Rapport annual SRG.R 9 000.00 9 000.00
4030 Stampats, prospects 54.30 5 509.15
4040 SRG.R nov CD 0.00 0.00
4100 Radunanza da commembers SRG.R 9 028.75 16 228.50
4110 Stampats 2 615.00 2 615.00
4120 Organisaziun 0.00 1 639.20
4130 Revisiun dal quint 400.00 522.20
4140 Spesas radunanza generala 6 013.75 11 452.10
4200 Exposiziuns, forums, infurmaziuns 3 083.60 2 085.10
4210 Material da reclama ed infurmaziun 0.00 120.50
4230 Indemnisaziuns per lavurs spezialas 2 250.00 1 600.00
4240 Spesas 833.60 364.60
4400 Distincziuns 8 000.00 11 100.40
4410 Premi radio e televisiun SRG.R 8 000.00 8 000.00
4420 Premi schurnalistic «Cristal» 0.00 0.00
4430 Spesas 0.00 3 100.40
4600 Organs 22 735.30 15 924.50
4610 Indemnisaziuns suprastanza, lavur speziala 6 900.00 6 000.00
4620 Represchentaziun e contacts, scolaziun 7 523.90 7 599.80
4630 Custs d’administraziun 529.20 113.60
4640 Spesas organs e represchentaziun 7 782.20 2 211.10
4700 Secretariat 9 854.65 9 912.65
4710 Part indemnisaziun secretariat 6 000.00 6 000.00
4720 Part prestaziuns socialas 1 000.00 1 000.00
4730 Part d’administraziun (incl. spesas da banca) 2 854.65 2 912.65

– 20 353.92 10 239.37

2010 2009
Banca chantunala CK 090.817.700 1 285.71 18 671.46
Banca chantunala CA 090.817.701 38 618.85 36 035.10
Taglia anticipada 82.75 880.20
Vaglias 163 352.36 168 106.83
Activas 203 339.67 223 693.59
Passivas transitorias 0.00 0.00
Facultad 223 693.59 213 454.22
Resultat annual – 20 353.92 10 239.37
Passivas  203 339.67 223 693.59

Rapport da revisiun

Rapport da revisiun a la radunanza ge-
nerala da la Societad commembra SRG.R
Sin fundament da noss’incarica avain nus
controllà il quint annual per ils 31 da de-
cem ber 2010 tenor las reglas da revisiun
e pudain confermar che

– la bilantscha ed il quint da gudogn 
e sperdita correspundan als cudeschs

– la contabilitad è manada schuber
ed en urden

– la facultad documentada en la 
bilan  tscha è avant maun

Nus recumandain d’approvar il quint 2010
e da dar scarica a l’organ responsabel ed
en graziain per la lavur prestada.

Giachen Caduff

Andri Lansel

Cuira, ils 19 da schaner 2011





Suprastanza SRG.R

Duri Bezzola
commember dal cussegl regiunal 
dapi 1992, president dapi 2006

Duri Bezzola è architect diplomà. Da
1983–1990 è el stà en il cussegl com-
munal da Scuol, da 1991–2007 cusse-
glier naziunal e da 2000–2008 presi-
dent da Swiss Ski.

Auters mandats: commember cussegl
d’administraziun SRG SSR, Bezzola De-
noth SA (cussegl d’administraziun),
Bogn Engiadina SA (president) e Druk-
kerei Sihldruck SA (president)

Duri Blumenthal
commember dal cussegl regiunal dapi
2005, commember da la suprastanza
dapi 2006, vicepresident dapi 2009

Duri Blumenthal, dr. fil, è mainafa -
tschenta da la corporaziun regiun Sur-
selva. Da 1987–1990 e dapi 2009 è el
president communal da Degen.
1998–2000 è el stà derschader cirqui-
tal Lumnezia. 

Auters mandats: commember da la 
Pro Lucmagn e da la Pro Val Lumnezia;
commember dal cussegl consultativ da
la Viafier retica; delegà da la SRG SSR

Beatrice Baselgia-Brunner
commembra da la suprastanza dapi
2009

Beatrice Baselgia-Brunner è scolasta 
e pedagoga curativa diplomada. 
Dapi 1994 è ella deputada en il cussegl
grond e dapi l’entschatta 2008
 presidenta communala da Domat. 

Auters mandats: cussegl d’administra-
ziun rhiienergie AG

Gion Cola
commember da la suprastanza 
dapi 2009

Gion Cola è actuar dal circul Surses,
manader da l’uffizi da scussiun Surses
e da l’uffizi da concurs Alvra sco era
president da la cummissiun tutelara
Surses.

Auters mandats: parsura dal departe-
ment da finanzas dal corpus catholi-
cum (1994–2005); president dal
 cumin–baselgia Riom (1988–2009);
dapi 2000 cussegl da fundaziun da la
cassa da malsauns publica (ÖKK)

Donat Nay
commember da la suprastanza 
dapi 2009

Donat Nay è scolast secundar a Trun.
Dapi 2003 è el president da vischnanca
da Trun e dapi 2006 mastral da la Cadi.

Auters mandats: president dal cussegl
d’administraziun da l’Ovra electrica
Ferrera Trun (OEFT); commember da la
gruppa da sponsoradi SST Surselva
(team da skis e snowboard Surselva)

Franco Tramèr
commember da la suprastanza 
dapi 2009

Franco Tramèr è advocat, partenari
 advocatura Tramèr & Nievergelt 
a  Samedan. Da 2000–2006 è el stà
 deputà en il cussegl grond e dapi
l’avust 2006 è el  mastral da l’Engia-
din’Ota.

Organs e cumissiuns SRG.R 2010

Il cussegl regiunal SRG.R
Il cussegl ha l’incumbensa da cussegliar la supra-
stanza en dumondas impurtantas per l’inter-
presa, da dar impuls per il svilup da l’interpresa e
da discutar la funcziun politica e socioculturala
da las medias da la societad. El fa la punt tranter
la SRG.R e la populaziun rumantscha en general e
represchenta la SRG.R en las regiuns. 

Elegì entras la radunanza da commembers
president Duri Bezzola arch. dipl. FH/STV, ant. cusseglier naziunal Scuol
vicepresident Duri Blumenthal mainafatschenta Degen

Beatrice Baselgia presidenta communala/deputada Domat
Mathias Bundi fiduziari/deputà Zignau
Gion Cola secretari cirquital Riom
Oscar Duschletta ing. agr. FH Scuol/Mastrils
Gian Peder Gregori linguist Domat
Gion Lechmann rectur scola chantunala Falera
Donat Nay scolast secundar/mastral Zignau
Gian-Duri Ratti president communal/deputà Madulain
Barbara Riedhauser collavuratura LR Ziràn
Jan Sedlacek climatolog Sent/Greifensee
Ruth Sonder pura Salouf
Franco Tramèr advocat/mastral Samedan
Patric Vincenz president communal/ Savognin

administratur dal cudesch funsil
Elegì entras la suprastanza

Seraina Bickel comm. suprastanza communala Susch
Gion T. Deplazes fiduziari Domat
Georg Fallet mainafatschenta Müstair
Annaleta Semadeni-Kaiser translatura Andeer
Leo Thomann selvicultur/deputà Parsonz

Elegì entras il Cussegl federal
Duri Bezzola arch. dipl. FH/STV, ant. cusseglier naziunal Scuol

La suprastanza SRG.R
Ella maina las fatschentas da la SRG.R ed è
 responsabla per tut ils fatgs che n’èn betg reser-
vads expressivamain per in auter organ tenor
 lescha u tenor ils statuts e reglaments d’organi-
saziun da la SRG SSR. La suprastanza ha duas in-
cumbensas centralas: Approvar ils concepts da
program per ils singuls secturs (infurmaziun, cul-
tura, etc.) ed admetter ils meds finanzials corre-
spundents sin proposta dal cussegl d’administra-
ziun naziunal. Plinavant ha ella dretgs per l‘elec-
ziun dal directur da l‘interpresa e per quella dal
cader 2 da program.

Elegì entras la radunanza da commembers
president Duri Bezzola arch. dipl. FH/STV, ant. cusseglier naziunal Scuol
vicepresident Duri Blumenthal mainafatschenta Degen

Beatrice Baselgia presidenta communala/deputada Domat
Gion Cola secretari cirquital Riom
Donat Nay scolast secundar/mastral Zignau
Franco Tramèr advocat/mastral Samedan 

Elegì entras il Cussegl federal
Duri Bezzola arch. dipl. FH/STV, ant. cusseglier naziunal Scuol

Da la suprastanza e dal cussegl regiunal fa il di-
rectur dad RTR part cun dretg da far propostas e
cun vusch consultativa.

Il cussegl dal public
Il cussegl dal public è in organ che persequitescha
il svilup ed ils products dal program da Radiotele-
visiun Svizra Rumantscha. El procura per in stretg
contact tranter ils responsabels da program ed il
public. El accumpogna e sustegna l’activitad da
program cun evaluaziuns e constataziuns, cun
propostas ed impuls.

Elegì entras la radunanza da commembers
president Corsin Farrér pur/ant. president dal cussegl grond Stierva/Herrenhof
Elegì entras la radunanza da commembers
vicepresident Michael Spescha contabilist communal Vignogn

Urs Cadruvi secretari general LR Trin
Corsina Feuerstein B. chasarina Scuol
Blandina Quinter responsabla scolaziun da tgira Trun

spital regiunal Surselva
Letizia Sonder mussadra da scolina Lantsch
Curdin Tuor manader center da formaziun Surselva Trun/Domat
Roger Tuor scolast Mustér

Elegì entras la suprastanza
Lucrezia Berther psicologa/pedagoga curativa Glion
Ursin Defuns scolast Mustér
Milena Feuerstein chasarina/magistra Zuoz
Vito Stupan pictur / anteriur president communal Sta. Maria

Cooptà entras il cussegl dal public 
Chatrina Josty studenta Bravuogn
Martina Noggler scolasta Scuol
Romeo Wasescha collavuratur d’assicuranza Savognin

Ils organs da mediaziun SRG.R, radio e televisiun, senza perioda d’uffizi
mediatur Toni Hess giurist Cuira
suppleant Jon Peider Arquint giurist Ardez
Ils revisurs da quint, societad commembra SRG.R
revisurs Giachen Caduff econom da manaschi Castrisch

Andri Lansel fiduziari Sent
substituts Flavio Murer manader da banca Mustér

Antonia Wasescha Cavegn fiduziaria Panaduz
Administraziun SRG.R, societad regiunala e commembra

Clara Gerber Alvagni/Cuira
La SRG.R en la SRG SSR
Cussegl  d’administraziun naziunal

Duri Bezzola president SRG.R Scuol
Ils represchentants en organs da SRG.D
cussegl regiunal Duri Bezzola president SRG.R Scuol
cussegl dal public Milena Feuerstein chasarina/magistra Zuoz

Michael Spescha contabilist communal Vignogn



Structura da la societad SRG.R per 2011

SRG.D
SRG Deutschschweiz

Radio- und 
Fernseh gesellschaft 
der  deutschen 
und räto romanischen 
Schweiz

Mitgliedgesellschaften

Aargau Solothurn
Bern Freiburg Wallis
Ostschweiz
Region Basel
Svizra Rumantscha
Zentralschweiz
Zürich Schaffhausen

Publikumsrat

Präsident:
Manfred Pfiffner

Ombudsstelle

Achille Casanova

Präsident

Viktor Baumeler

Regional-
rat

Post da revisiun Radunanza
da delegads

President
Jean-Bernard
Münch

Cussegl
d‘administraziun

Secretari central
Willi Burkhalter

Manader
revisiun interna
Jean-Blaise von Arx

Regional-
vorstand

RTSR
Radio Télévision
Suisse Romande

Société de radiodiffusion
et de télévision
de la Suisse romande

Sociétés de radiodiffu  -
sion et de télévision (SRT)

Berne
Fribourg
Genève
Jura
Neuchâtel
Valais
Vaud

Conseil du public

Président:
Yann Gessler

Organe de médiation

Emmanuel Schmutz

Président

Jean-François Roth

Conseil
régional

Comité
régional

CORSI
Società cooperativa
per la Radiotelevisione
svizzera di lingua italiana

Assemblea 
generale dei soci

Aargau Solothurn
Bern Freiburg Wallis
Ostschweiz
Region Basel
Svizra Rumantscha
Zentralschweiz
Zürich Schaffhausen

Consiglio del pubblico

Presidente:
Francesco Galli

Organo di mediazione

Gianpiero Raveglia

Presidente

Claudio Generali

Consiglio
regionale

Comitato
del 
Con siglio 
regionale

SRG.R
SRG SSR 
Svizra Rumantscha

Radunanza generala

Cussegl dal public

President:
Corsin Farrér

Servetsch da mediaziun

Toni Hess

President

Duri Bezzola

Cussegl
regiunal

Supra-
stanza

Premi SRG.R

Da la laudatio dad Adriano Iseppi 
per Dario Cologna

« . . . Betg gliunsch davent da cò en toc pi
anse per la val è nia decuvert avant
11 onns durant en de d’anviern en scazi.
Igl scazi era en tgaiatgotschas – en batta-
fi da 12 onns. A caschung d’en de da sport
dad J+S ò Dario partizipo tar ena cursa. Ve
digls peis vev’el en pêr skis da cursa lunga
e chegl lez de per egna dallas ampremas
gedas an sia anc curta veta. Sez possede-
va el anc nigns da chels gaffens e perchegl
ò sies bab pudia amprestar en pêr sainza
gronda birocrazeia tigl Grond Sport cò a
Müstair. 

Dario è sto spert – fitg spert – ed ò da-
lunga catto plascheir ve da chel sport –
fitg grond plascheir. Ed antschet ò cun-
chegl ena gronda istorgia – ena fitg gron-
da istorgia. En’istorgia da success sainza
fegn scu tg’igl sies scuvreider Odd Kare
Sivertsen ò detg eneda. E gl’era er chel
Odd Kare Sivertsen tgi ò immediata-
maintg sa mess ve dalla lavour. El ò an-
tschet ad organisar trenamaints spezials
da cursa lunga an Val Müstair. El ò fatg
chegl perchegl tg’el veva en bung nas e
perchegl tgi el ò sa fatg aint an igl decurs
digls proxims onns anc pi cler dalla gron-
da valeta da chel scazi – igl battafi d’en-
eda. Tgi so tge tgi fiss capito cun Dario,
schi el fiss betg nia scuvert an chella ma-
niera? Vess el gia tals success forsa er an
en oter sport? Chegl nign tgi sò, ma an
mintga cass ò l’istorgia da success sainza
fegn uscheia catto la sia successiun.

En battafi è’l ansasez anc adegna an en
tschert senn. Surtot sch’ins cumpareglia
el cun tot igls sies antecessours scu vic-
tours da chel premi tg’el survign oz. Anc
mai ò en sportist pudia piglier ancunter en
tal, ed el è er la pi giovna persunga singu-
lara scu victour anfignen oz. Chegl sulet è
schon fitg remartgabel, sch’ins conside-
rescha tgi el ò ansasez anc l’antiera car-
riera sportiva avant el. An en sport da per-
severanza dei numnadamaintg la teoria
tg’ins vegia igls miglers onns pir tranter
28 e 32 onns. Igl pi pac otg onns pudain-
sa oramaias tenor la teoria anc ans legrar
ve dad emoziuns svigleidas antras sias
prestaziuns. Detg cun oters pleds pudain-
sa anc persequitar dus ni treis gedas gis
olimpics cun nossa fortezza rumantscha
sen skis da cursa lunga e tgi so, forsa anc
en pêr gedas cun el sen igl podest. Bel
fiss igl ed oramaias ò Dario anc taimp
avonda da gudagner divers ulteriours da
chels premis. Ins pò ossa cun bunga ra-
schung far la dumonda, schi chella onour
vigna betg prest en po bôd e schi chel pre-
mi per el oz seia betg prest en sfarlat? 

Na, an mintga cass betg! Festas dues-
san ancunaschaintamaintg neir festiva-
das cura tgi ellas crodan ed en erox ins
dessigl onorar cura tgi el ò victoriso. Pi ot
tgi sensom igl olimp sò er Dario cun sias
forzas extraordinarias betg ascender e sa
tigneir sen chel olimp è matagn anc bler pi
grev tgi digl contanscher. Perchegl èn
chels da Müstair stos ruschanevels d’an-
vidar sonda passada la cunsigliera fede-
rala e persungas da nom e pom tar la fe-
sta da lour Super-Dario e perchegl egl er
navot oter tgi dretg e ruschanevel dad
onorar ossa ed oz igl noss matagn pi
grond sportist rumantsch da l’istorgia.

Chegl tgi Dario ò presto anfignen ossa
è grondious e mareta propa onour. El ò
procuro per la renaschentscha d’en sport
cun tradiziun an Svizra – e chegl buna-
maintg digl tottafatg sulet. Ena veira one
man show ò Dario purschia igls davos dus
anvierns. Durant chellas dus staschungs ò
la publicitad antschet a remartger sias
prestaziuns ed an curt taimp e eida tras
las tgasadas la Cologna-mania. 

Antschet veva l’istorgia scu menziuno
pero schon bler pi bôd. Ansasez curt siva
da chegl tg’igl tgaiatgotschas ò gia da-
vent igls pèz. Tot las activitads sportivas
tgi eran pusseblas cò an Val Müstair ò Da-
rio tras igl sustign digls sies genitours pu-
dia pruar or da pitschen anse. E tar chel-
las gevigl an veir senn adegna angiu ed
anse. Correr, ballapè ed eir cugl velo òn
procuro tg’igl sies lev e tg’igl sies côr èn
spert sa svillupos pi fitg tgi tar en unfant
normal. E normal è er spert eneda sto na-
vot ple an sies svilup sportiv. Surtot siva
digl taimp da madiranza agl institut otal-
pin a Ftan ò en success catschea l’oter.
Banadia cun en corp exemplaric per igl
sport da cursa lunga e cun fermezzas
mentalas extraordinarias, ò Dario luvro
fitg consequentamaintg e cun gronda in-
telligenza pigl sies success. Igls fretgs da
chella lavour sa laschan cumponer tar ena
sinfonia: ena medaglia agls campiunadis
mundials da juniors, treis tetels agls cam-
piunadis mundials U23, dus victorgias agl
maraton engiadines, victour dalla TdS,
victour digl classamaint general dalla
coppa mundiala e scu tgi fiss betg anc
avonda, ena medaglia dad ôr agls gis
olimpics – igl pi grond per en sportist!
Betg angal igl cor da Dario è carschia du-
rant chel taimp, na, er chel da tschents
Rumantschs, mellas Svizzers e milliungs
or an igl antier mond.

Il premi SRG.R 2010 va a Dario Cologna, sportist 
da passlung, victur als gieus olimpics 2010 a Vancouver, 
victur dal classament general da la cuppa mundiala 
2008/09 e dal maraton da  l’Engiadina 2007 e 2010. 
Dario Cologna è oriund da Müstair.

Tge differenztgescha ossa pero Dario
dad oters sportists?Tge fò el uscheia ferm
– chegl è ena dumonda tgi vign adegna
puspe tschantada. La rasposta è ansasez
fitg simpla e tuttegna enorm cumplitgei-
da. Scu detg ò Dario survagnia regalo en
immens talent. Chel sulet basta pero anc
dei betg. El è nia biagia se an moda e ma-
niera exemplarica, cun blera pazienztga e
sabientscha e chegl an structuras idealas
cò an Nagiadegna Bassa ed an Grischun.
Pianavant è el banadia cun chella testa
deira dalla Val Müstair cun la quala el è
adegna sto attent da trer las dretgas de-
cisiuns e surpurtar igls pi gronds sforzs.
Ed alla fegn finala ò el er adegna gia ena
detga purziun cletg tg’ins dovra er an igl
sport. Igl cletg da rastar sang e da neir ac-
cumpagnea dallas dretgas persungas an
sies ambiaint.

Dario ò scretg istorgia, e chegl scu tot
chegl tg’el ò fatg anfignen ossa, an taimp
da record. El ò betg angal scretg istorgia
da cursa lunga per la Svizra, el ò er scretg
istorgia da carisma per la Rumantscheia.
Mintga unfant, e tranter chels ò el fitg
blers amatours, sò an igl frataimp noua
tgi Dario ò sias rieischs e prest tar mintga
intervista vign igl sies reir simpatic mess
an cumbinaziun cun igl rumantsch. 1,2
milliungs Svizzers tatgevan durant igls
50 km da Vancouver davant la televisiun,
e chegl monta alla fegn finala diesch ge-
das daple tgi tar igl telesguard, igls cun-
trasts e l’istorgia da buna notg ansemen.
Mintgign dad els varò pitia prest uscheia
fitg scu Dario sez, cura tg’el ò sa catto per
tera ainten la davosa stierta schond ma-
tagn tar sasez er sen rumantsch; . . . ch’el
smaladia sia . . .

An regurdentscha stattan pero igls
muments euforics, e tals ans ò Dario gio
regalo tants. Ansemen cun sies ameis da
squadra Curdin, Toni ed Eligius demossa el
la fermezza corporala d’ena minoritad lin-
guistica. Scu detg, el è anc gioven e sto
sainza dubi anc amprender ena massa. E
tuttegna ò el forsa gio demusso gist a
nous Rumantschs tge tgi nous savagn
contanscher cun ena sanga cretta an nu-
sez ed ena massada perseveranza – e vi-
va Cologna! . . . »

La surdada dal premi SRG.R ils 5 da zercladur 2010, a Müstair. 
Adriano Iseppi, il laudatur. 

En absenza da Dario Cologna retschaiva Arno Lamprecht, president 
communal da la Val Müstair il premi dal president da la SRG.R, Duri Bezzola. 





Nova identitad, finanzas stabilas, 
programs, acziuns, sa posiziunar –
ed uss: sa transfurmar: quai èn ils
chavazzins per l’onn da gestiun
2010.

Mariano Tschuor, directur RTR

A l’entschatta da l’onn 2010 ha il comité direc-
tiv da la direcziun generala da la SRG SSR de-
cidì da dar a l’entira interpresa ina nova iden-
titad, in nov brand. Quai era sco consequenza
logica dal project da la convergenza, vul dir
la fusiun da radio e televisiun en las quatter
regiuns. Valeva RTR per Radio e Televisiun
Rumantscha, essan nus ans decidids per RTR
Radiotelevisiun Svizra Rumantscha. Quai
munta: RTR producescha programs per la
Svizra rumantscha. Nus avain bandunà
l’adjectiv rumantsch ed ans orientain envers
in public en Svizra che chapescha rumantsch.

Las finanzas han occupà nus fermamain du-
rant l’onn da gestiun, Quai tant naziunal sco
era regiunal. Cun differentas mesiras da
spargn ed in’autra gulivaziun da finanzas ha
RTR – cun sustegn da la SRG.R e dal concern
sez – stabilì sias finanzas per 2011– 2015. Cun
quellas po RTR realisar la purschida actuala.

RTR producescha – e quai è ina vardad ba-
nala – di per di programs da radio e televisiun
ed in’offerta multimediala. Quest’offerta sa
resultescha primarmain entras l’actualitad ord
las regiuns, chantun e confederaziun. RTR è
dentant oz era il pli grond motor da la cultura,
gea forsa schizunt d’ina schientscha e pre-
schientscha rumantscha. Exempel classic da
quest engaschament èn il chant e la musica. I
vegn registrà concerts, i vegn registrà chors e
furmaziuns per tegnair à jour cuntinuanta-
main nossa fonoteca, i vegn producì discs
cumpacts, i vegn rapportà extendidamain da
festas da chant e musica.

Cun gronda fidanza en la voluntad dals sin-
guls acturs ha RTR lantschà la discussiun per
ina pli ferma collavuraziun cun ils editurs da
products da print per rumantsch. Il project
ContentRumantsch fiss in’opziun per garantir
ina preschientscha publicistica rumantscha en
scrit era en l’avegnir. La fidanza è vegnida pli
pitschna, ma ella n’è anc betg svanida dal tut.

Ils 12 e 13 da november 2010 è vegnida or-
ganisada en la sala dal cussegl grond a Cuira
la dieta per lantschar il project Las-Alps-info-
teca sco rait da communicaziun per products
schurnalistics sur da las Alps. Var 100 persu-
nas provegnintas da tant sco tut ils pajas da
las Alps han discussiunà e debattà sur da que-
sta necessitad. Qua resta la fidanza intacta. 

Suenter las midadas organisatoricas dals
davos onns èsi stà necessari da s’occupar da
l‘uschenumnada cultura da manaschi. Tge cul-
tura ha l’interpresa RTR? Tge valurs èn d’im-
purtanza e vegnan acceptadas e vesidas dals
collavuraturs, dal cader e da la direcziun?
Quest process è vegni instradà cun l‘expert
extern Constantin Peer e cuntinuescha 2011.

Sa transfurmar

Esser manaivel al public è in dals 
credos impurtants da RTR. Quatter
giadas è RTR ì ord chasa il 2010 en in
rom pli grond – e bleras giadas en
roms pli pitschens – per rapportar
via radio, televisiun e multimedia or
d’ina regiun, d’in eveniment u lura
era tut simplamain per sortir dals
agens quatter mirs e sa mussar e sa
preschentar al public.

Las elecziuns e la Higa . . .
Otg candidats e duas candidatas han cumbattì
per 5 plazzas en la regenza grischuna. Ultra da
quai ha cun la PPS revenditgà ina nova partida
ina plazza en il parlament grischun. Per tensiun
eri procurà tar las elecziuns per la regenza e per
il cussegl grond. In temp intensiv per RTR. Pur-
trets e bilantschas, discurs e debattas, rapports
e retschertgas: Sin tut ils trais vecturs – radio,
televisiun e multimedia – han redacturs e redac-
turas accumpagnà la campagna electorala. E
betg „be“ sin las undas RTR eran ils candidats e
las candidatas preschentas, mabain era live, sin
la «Piazza» a la Higa, nua che RTR ha envidà
mintgin e mintgina ad in discurs. 

La Higa (08 fin 15-05-2010) n’era dentant
betg be il lieu, nua che RTR ha preschentà can-
didatas e candidats per la regenza, igl è era stà
il lieu nua che RTR – ensemen cun RSI – ha pre-
schentà sasez: Cun in stan d’infurmaziun, cun
in vast program da divertiment, cun la concur-
renza «La Vusch» e cun emissiuns live davent
da la Higa. Otg dis nua ch’era in public betg ru-
mantsch ha pudì vesair co che RTR lavura.

Suenter la campagna electorala lura la du-
mengia d’elecziun (13-06-2010). La chasa da
medias RTR è danovamain stada il center dal
mund politic grischun. Ina buna organisaziun ha
procurà che la politica ed il public dad RTR ve-
gnivan orientads cuntinuadamain davart ils pli
novs resultads, e che tut ils meds da massa gri-
schuns, mo era SF, DRS e RSI han pudì rapportar
spert e senza incaps. Ed entamez era RTR che
rapportava via radio ed internet e – per l’em-
prima giada – cun duas emissiuns spezialas dal
Telesguard era via televisiun.

Manaivel al public

Sa posiziunar – quai è in’obligaziun perma-
nenta da RTR. Sa posiziunar cun buns products
qualitativs en la Svizra rumantscha ed esser la
chasa da medias che giauda la stima e l’acco-
glientscha dal public, ma era sa posiziunar en il
Grischun triling, en la Svizra quadrilingua sco
vusch da la Svizra rumantscha. E betg il davos
era sa posiziunar entaifer il concern da la
SRG SSR sco ina da las quatter regiuns cun me-
dems dretgs e medemas obligaziuns.

Per che quai gartegia a nus era en l’avegnir,
sto RTR sa transfurmar. Betg en moda radicala,
mabain meglierond quai che nus purschain gia e
refar quai che daventa disa, rutina, quai ch’è isà
ed innovar permanentamain noss programs.
Quai vulain nus far 2011 en tut ils trais vecturs:
radio, televisiun e multimedia. 

Jau m’allegrel da cuntinuar la lavur en ils gre-
mis da la societad purtadra, tar RTR ed en las or-
ganisaziuns da la SRG SSR cun persunas creati-
vas e curaschusas ch’han gust e plaschair dal
span e debat en favur da noss public. 

. . . l’emna tematica Engiadin’Ota . . .
Cun l’emprima emna tematica ha RTR era marcà
preschientscha la fin d’avust (24 fin 28-08-
2010) en l’Engiadin’Ota. Da glindesdi fin ven-
derdi ha RTR rapportà al radio, a la televisiun e
sin l’internet sur da questa regiun, nua che Dieu
sto esser da chasa, ma nua ch’era chaussas pauc
celestas capitan. A Malögia, Silvaplauna, Puntra-
schigna, Zuoz e Samedan han il Telesguard ed il
bus dal radio fatg fermada ed emess live. Cun
sustegn dals collegas da Cuira ha la redacziun
Engiadina dà in purtret differenzià da l’Engia-
din’Ota. L’emna è ida a fin cun il «Da cumpagnia»
en la sala communala a Samedan.

. . . il Dis da litteratura . . .
Vegn onns Dis da litteratura a Domat (05 fin
07-11-2010) dattan chaschun da discurrer, da
guardar enavos ed enavant, da far bilantscha
e da festegiar. Tut quai è capità a Domat, mo era
sin undas RTR: documentond ils vegn onns cun
material or da l’archiv, discutond en il studio
litterar – creà spezialmain per l’emissiun Cun-
trasts - mussond cun tun e purtret en direct sin
internet la prelecziun dals texts per il premi
Term Bel e rapportond cuntinuantamain al ra-
dio. E tgi che ha tadlà Radio Rumantsch, ha savì
tgi che ha gudagnà il premi Term Bel avant il
victur sez.

. . . la perfuraziun da la NEAT . . .
Venderdi, ils 15 d’october, ina data istorica, la
NEAT vegn perfurada. Tut il mund guarda a Se-
drun e RTR documentescha live – cun ils pes en
l’aua e cun il microfon enta maun – or dal tunnel
il mument, cura che Sissi sa morda tras ils ultims
meters dal grip. L’entir di da festa e betg mo il
mument dals muments era tema en tut ils pro-
grams da RTR, direct dals differents lieus d’ac-
ziun a e sut Sedrun. Durant las emnas avant il
grond di ha RTR – quasi sco ouverture – laschà
passar revue al radio, a la televisiun e sin l’inter-
net il svilup dal pli lung tunnel dal mund.

. . . e tut il rest
EX10 a Muster, la MUMA ad Andeer, 100 onns
Bernina, Da piz a chantun, festas da musica, 
il viadi RTR, la pluna laina, advent en vitg e val 
ed ed ed . . . RTR è adina puspè sin via ed adina
dapli cun radio, televisiun e multimedia, conver-
gent pia! 

E tuttina, la pli gronda part dal program vegn
producida en ils studios a Cuira, Savognin, Sa-
medan, Scuol, Glion, Mustér e Berna. Il Mini-
sguard per exempel. Dapi in onn è el integrà sco
emissiun permanenta en l’offerta da RTR. Il MSG
è s’etablì sco pitga dal program. Cuntegn e
furma persvadan, l’emissiun ha chattà in agen
profil ed era ses public.  

E lura tut l’auter courant normal, quai ch’è co-
nuschent sco Telesguard, Cuntrasts, Profil, Ma-
rella, Vualà, Cultura, Economia, Cuschina, Maga-
zin d’infurmaziun, Sportissimo . . . e dapli che
10 000 novitads e natiralmain las vuschs da mo-
deraturas e moderaturs e – danovamain – ed ed
ed . . . : Il courrant normal, quai che capita mintga
di, quai ch’è il pli impurtant, quai che dat la fa- 
tscha a RTR e ch’è in spievel per ses public. 



A sia retraite annuala la fin da matg 2010 ha la
direcziun da RTR fatg bilantscha da l’entir sec-
tur da las resursas umanas e decidì da perse-
quitar pli a funs ils suandants puncts ils pro-
xims onns: recrutar/plazzar, accumpagnar,
scolar, promover, separar e planisar.

Cunquai ch’i n’exista quasi nagina fiera da
schurnalistas e schurnalists rumantschs è
la dumonda da recrutar questas persunas in
tema fitg impurtant per RTR. En l’avegnir vegn
RTR ad organisar in lavuratori regular «far me-
dias». La finamira da quest lavuratori è d’avrir
ils studios da RTR, da dar in’invista en il schur-
nalissem e da chattar persunas potenzialas
per quest metier. Medemamain impurtanta è
la fasa d’introducir e da scolar  schurnalists
novs.  Qua vul RTR dar anc dapli paisa ad in ac-
cumpagnament solid, ad in tutorat. Mintga
schurnalist che cumenza tar RTR, ha in tutor u
ina tutora, ina persuna da contact ch’è en
stretg contact durant la fasa d’introducziun. 

Scolar – promover – ma era sa separar
Tar il tema scolar ha la direcziun decidì in
nov concept da scolaziun per schurnalistas
e schurnalists. Plinavant duess la promoziun
dal persunal daventar in element da manar
central. Perquai ha il discurs da persunal an-
nual gronda paisa ed in caracter pli e pli im-
pegnativ. En quest connex ha la direcziun era
tematisà il sa separar. En l’avegnir duess la
separaziun esser in’opziun en cas giustifi-
tgads. E sco ultim tema vul RTR planisar opti-
mal il persunal. En in manaschi che produ-
cescha 24 uras al di e 365 dis ad onn è quai
fitg impurtant, tant per la cuntentientscha
dal persunal sco era per arrivar ad ina buna
gestiun da l’interpresa.

Infurmar adequatamain
Per l’entschatta da november ha RTR refatg
ses intranet. La nova purschida sin l’intranet
dat la chaschun a las 160 collavuraturas e col-
lavuraturs dad RTR da s’infurmar detagliada-
main. Era la nova gasetta da chasa «Accents»
è in instrument d’infurmaziun, tant per noss
persunal ed ils confamigliars, sco era per ils
gremis da la SRG.R sco era per autras persu-
nas externas.

Bun clima da lavur – schendra buna lavur
Durant il 2010 ha RTR fatg divers sforzs per
promover il spiert da squadra. Tut las quatter
partiziuns, numnadamain: program, ser-
vetschs da program, administraziun e tecnica
ed informatica,  han organisà ina saira da cu-
minanza; il favrer ha RTR envidà  las pensiuna-
das ed ils pensiunads da RTR ad in gentar,
l’entschatta december è arrivà Son Niclà en
sala Walpen tar ils uffants dals collavuraturs
da RTR.

Il november e december 2010 han las colla-
vuraturas ed ils collavuraturs da  la redacziun
regiunala Surselva/Grischun central lavurà
in’emna en chasa RTR. La finamira è stada da
tgirar e meglierar il barat tranter las persunas
che lavuran en las regiuns e quellas che lavu-
ran a Cuira.

SRG SSR 
Il tema dominant dal 2010 sin plaun naziunal è
stà il project CO-EFF (CO stat per convergenza
ed EFF per effizienza). Surtut l’effizienza en ils
process da support ha gì effects era per RTR.
La pressiun d’organisar las differentas lavurs
anc pli effizient è creschida. En connex cun la
reorganisaziun da l’entira administraziun ha
RTR pudì ademplir ils criteris d’effizienza
(spargnar 10%).

En connex cun CO-EFF ha la SRG elavurà il
HRM (Human Resources Management). Quest
nov model permetta da lavurar pli effizient
entaifer l’entir sectur da las resursas umanas
da la SRG. 

Statistica 2010
La fin 2010 han 160 persunas, repartì en
124.0 plazzas a temp cumplain, lavurà tar
RTR. Durant il 2010 hai dà 15 entradas e 12
extradas, da quellas 3 pensiunaments: Theo
Haas, l'anteriur manader finanzas ed admini-
straziun RTR, Maria Cadruvi, redactura RTR e
Maria Rensch, referendaria resursas umanas.

La fluctuaziun tar RTR e stada 2010 tar
6.7%, tar la SRG SSR 5.0%.

RTR ha gì il 2010 3 emprendistas ed 1 em-
prendist, 8 praticantAs e 4 stagiaires che fan
la scolaziun al MAZ a Lucerna.

Resursas umanas

Referat da medias

RTR è per il public rumantsch 
il numer 1. 

Quai mussa la retschertga represchentativa,
fatga da l’institut Demoscope che ha era  pussi-
bilità per l’emprima giada la lavur cun intervis-
taders rumantschs. Ils mais october/november
2010 èn vegnidas fatgas 600 intervistas telefo-
nicas; da quellas per l’emprima giada era bun
100 ordaifer il Grischun.

Als products da radio, televisiun e multimedia
attestescha il public d’esser schurnalisticamain
vardaivels, obligads a la qualitad, variads e ma-
naivels al public. 

Radio Rumantsch
La part dal martgà è cun 22,1% sin il nivel fitg
aut e mussa la tendenza positiva dals ultims
onns. Sin la dumonda «avais vus tadlà ier almain
in quart d‘ura Radio Rumantsch?» respundan
37% da las persunas intervistadas cun gea.
Uschia resta Radio Rumantsch cleramain
l’emettur preferì d’audituras ed auditurs ru-
mantschs. Il 2010 è il program da radio vegnì
tadlà en media 94,5 minutas mintga di – era
quai è levamain dapli che l’onn precedent.

Differenzas quai che pertutga ils interess sa
mussan tranter umens e dunnas p.ex. tar il
sport, l’economia ubain la cultura. Dapli dunnas
ch'umens udissan gugent dapli davart temas
culturals al RR. Ils umens avessan gugent dapli
economia. Quai che pertutga il sport n’èn las
differenzas tranter umens e dunnas betg uschè
grondas: 16% dals umens e 12% da las dunnas
avessan gugent anc dapli infurmaziuns or dal
mund dal sport.

Tenor la retschertga è il public da radio en ge-
neral cuntent cun la purschida, ed  era l’equiliber
tranter pled e musica cuntenta il public dal Ra-
dio Rumantsch. 

Per l’emprima giada è la retschertga da tele-
fon era vegnida fatga tar persunas che taidlan
RR ordaifer il Grischun. Cun plaschair pon ins
constatar ch’il program chatta era accoglien-
tscha en la Bassa. Uschia ha passa in terz da las
persunas intervistadas inditgà ch’ellas taidlan
regularmain RR.

Televisiun Rumantscha
Bunas notas dal public survegnan er las emis-
siuns da la Televisiun Rumantscha. 

38% guardan adina u prest adina las emis-
siuns dal Telesguard e 22% guardan mintg'emna
ils Cuntrasts. En Svizra tudestga cuntanscha il
Telesguard en media mintga di 66 200 persunas
(48 600 SF1 + 17 600 SFinfo)

Adina dapli vegn era nizzegiada dal public la
pussaivladad da guardar il TSG sin SFinfo.  

Il Minisguard – l’emissiun d’infurmaziun per
uffants – è vegnida emessa il 2010 per l’em-
prima giada durant in entir onn.  En media vegn
l’emissiun guardada emna per emna da 83 900
persunas (41900 emprim’ediziun la sonda,
+42100 repetiziun la dumengia).

Cumpareglià cun ils onns precendents è il
dumber d’aspectaturs dals Cuntrasts sa sminuì.
Il 2010 han total 82 200 persunas (50 500 em-
prim’ediziun + 31700 repetiziun) guardà en me-
dia l’emissiun (il 2009 eran quai 92 000).

Il regress dal dumber d’aspectaturs stat era
en stretg connex cun las emissiuns da la  televi-
siun svizra SF che vegnan plazzadas avant las
emissiuns da la Televisiun Rumantscha. Era tar
SF èn las quotas d’aspectaturs tschessadas il
2010 en il conturn da las emissiuns da la TR. Ul-
tra da quai è era succedida ina midada en il si-
stem da mesiraziun Telecontrol che na po betg
mesirar tut las furmas da recepziun, en spezial
tar apparats da la nova generaziun digitala
(HDTV, telefonins mobils etc.).  

Multimedia RTR
Ad 83% da las persunas intervistadas plascha la
pagina rtr.ch bain enfin fitg bain. Sco quai che
retschertgas naziunalas ed internaziunalas
mussan, èn umens pli interessads ed affins a
l’internet. Consequentamain nizzegian els er pli
intensiv che las dunnas questas purschidas. En
la retschertga 2010 sa mussi che las purschidas
multimedia dad RTR han anc in potenzial da ve -
gnir pli enconuschentas tar noss public.

42 500

51 900

58 000

50 000

38 000

62 000

42 000

35 500

50 000

50 000

43 300

56 000

52 100

45 200

2005 2006 2007 2008 2009

53 000

50 500

41 900

2010*

48 600

Dumber d’aspectaturAs TR 2005 – 2010

Istorgia da buna notg/Minisguard**
Cuntrasts 
Telesguard  

* Dapi 2010 midada dal sistem da mesiraziun.
 Cumparegliaziun cun ils onns precedents n'è betg
pussaivla. 

** A partir dal 2010 remplazza l'emissiun Minisguard
l'Istorgia da buna notg.


